VEDTEKTER FOR GROTLI VEGLAG

***************

Alle hytte-eigarar som har inngått festekontrakter (punktfeste) med Skjåk Almenning til hyttetomter på Grotli har rett til bruk av felles tilkomstvegar, felles parkeringsplassar m.v. Det gjeld eigedomar syd for RV 15. Nedanfor er det kalla Grotli hyttegrend.

Etter veglova § 54 har hytte-eigarane og andre som bruker vegane plikt til å halde vegane i forsvarleg brukande stand. Etter veglova § 55 utgjer alle dei som har plikter etter § 54 eit veglag. 

For dette veglaget er fastsett slike vedtekter på skipingsmøte  14.juni 2008

§ 1. Formål.

Formålet til Grotli Veglag er drift og vedlikehald av alle tilkomstvegane d.v.s. hovedvegnettet i Grotli hyttegrend. Det omfatter ikkje avgreiningsvegar til enkelthytter/hyttegrupper.

§ 2. Medlemskap.

Alle som eig, leiger eller fester tomt eller fritidsbustad/hytte i Grotli hyttegrend, eller som eigar nyttar tilkomstvegane, er medlemar av Grotli Veglag.

Medlemskapet fyl eigedomen og kan ikkje skiljast frå denne.

Eventuelt nye hytte-eigedomar som nytter tilkomstvegane skal vere medlem i Grotli Veglag.

§ 3. Bruks- og råderett.

Skjåk Almenning er grunneigar og har opparbeidd vegane i Groli hyttegrend. 

Samtlege hytte-eigarar har bruksrett til vegane. Vidare har Skjåk Almenning som grunneigar rett til å bruke dei same vegane.

Bruksretten fyl eigedomane. Det inneber at kvar eigedom har rett til å bruke vegane. Vegane kan likevel ikkje nyttast slik at det vert til ulempe for dei andre brukarane.

§ 4. Drift og økonomi.

Drift og vedlikehald av tilkomstvegane i Grotli hyttegrend vert finansiert ved årsavgifter/årlege driftstilskot frå brukarane. Rekneskapsåret fylgjer kalenderåret.

§ 5. Årsmøte.

Årsmøte er veglagets høgste organ. Ordinært årsmøte skal haldast etter innkalling frå styret.

Årsmøtet skal avgjere fylgjande saker:


- Godkjenne innkalling, fullmakter og sakliste.


- Behandle årsmelding frå styret.


- Behandle revidert rekneskap og budsjettforslag.


- Behandle arbeidsplan.


- Fastsette årsavgift/årleg driftstilskot, eventuelt andre avgifter.


- Behandle innkomne saker, val av styre.


- Andre saker som er nemnt i innkallinga.

Det skal førast protokoll for årsmøtet. Protokollen skal underskrivast av styreleiaren og 2 av medlemane som deltek på møtet.

§ 6. Ekstraordinært årsmøte.

Ekstraordinært årsmøte skal haldast når styret eller representantar for meir enn 1/3-part av medlemane krev det. Reglane om ordinært årsmøte gjeld tilsvarande så langt dei passer.

§ 7. Avstemning.

Andre avgjerder enn vedtektsendring vert gjort av årsmøtet med alminneleg fleirtal av dei frammøtte. Kvart medlem har ei stemme. Avstemning skal skje skriftleg dersom ein av dei frammøtte medlemane krev det. 

§ 8. Innkalling til årsmøte.

Styret kaller inn til årsmøte. Innkalling skal vere skriftleg og sendt til medlemane innan 14. dager før årsmøte skal haldast. Sakliste skal gå fram av innkallinga.

§ 9. Styret.

Til å stå føre den daglege drifta skal veljast eit styre på 7 medlemar og like mange vara. Det bør veljast medlemar frå flest mogleg felt innan Grotli hyttegrend. 

Styret vert vald av årsmøtet for 2 år om gongen. 

§ 10. Styrets plikter og mynde.

Styret skal står føre den daglege drifta av tilkomstvegane i Grotli hyttegrend i samsvar med vedtekter og avgjerder på årsmøtet. 

Styret skal:


- Leie drifta av vegane, herunder krevje inn avgifter, sett bort anbod, føre tilsyn med arbeid 
  m.v. i samsvar med godkjent budsjett. Mindre arbeider og innkjøp, samt nødvendige 
 
  arbeider som må gjerast for å avverge skade på vegen, kan avgjerast av styret og skal 
 
  refererast i årsmeldinga. 


- Fastsette innkrevingsmåte for avgifter og påsjå at desse vert betalt i rett tid.


- Innkalling til årsmøte og utarbeide dei faste meldingar. Elles innkalle til møte der 
 
  brukarane deltek når større saker skal avgjerast.


- Syte for forsvarleg vedlikehald, herunder rydding av vegkanter, høvling og grusing, samt 
  kontroll av stikkrenner/veggrøfter. Styret kan avgjere at arbeidet skal utførast som dugnad.


- Hindre uvettig bruk av vegane ved å regulere eller stoppe transporten i kortare eller lengre 
  tid, f.eks. under teleløysing og flomperioder.


- Avgjere søknader frå andre personar om bruk av vegane, herunder om det skal betalast 
  
  avgift for slik bruk og kva avgifta i tilfelle skal vere.


- Andre saker som ikkje er lagt til årsmøtet.

Saker av mindre karakter kan avgjerast av styreleiar, men skal refererast i fyrste styremøte.

§11. Ansvar.

Brukarar som ikkje overheld vedtektene, eller ikkje retter seg etter styrets avgjerder eller pålegg, er sjølv ansvarleg for skader som dei påfører vegen og eventuelt annan eigedom. Dei plikter i tilfelle å utbetre desse. Dersom skaden ikkje vert tilfredstillande utbetra, kan styret syte for slik utbetring for skadevaldars rekning.

§ 12. Vedtektsendring.

Endring av desse vedtektene kan vedtakast i lovleg innkalt årsmøte. Det krev 2/3 fleirtal av dei avgitte stemmane.  Blir vedtektsendring ikkje vedtatt, kan det leggast fram på nytt ved neste årsmøte og avgjerast då ved simpelt fleirtal blant dei frammøtte. Det skal stå i innkallinga kva forslaget til endring går ut på. 

§ 13. Tilhøvet til Grotli Hytteforening.

Grotli Hytteforening har inngått avtale med Skjåk Almenning om drift og vedlikehald av tilkomstvegane. Dei fleste av hytte-eigarane i Grotli hyttegrend er medlem i hytteforeninga. Andre brukarar av vegane har etter veglova § 54 same plikter til å ta del i vedlikehaldet av tilkomstvegane og utgjer etter veglova § 55 saman med dei andre brukarane veglaget.

I og med at det store fleirtal av brukarane av tilkomstvegane er medlemar i Grotli Hytteforening, vil ein legge til rette for at arbeidet i Grotli Hytteforening og Grotli Veglag vert samordna i størst mogleg grad.

I vedtektene for Grotli Hytteforening er bestemt at styret har fullmakt til å representere alle dei av sine medlemar som sjølv ikkje møter eller gir skriftleg fullmakt til andre, på årsmøter i Grotli Veglag

§ 14. Oppløysing.

Oppløysing av dette veglaget skal behandlast på årsmøte og krev 3/4 fleirtal av dei avgitte stemmer. Veglaget sine midler skal då gå til drift og vedlikehald av tilkomstvegane i Grotli hyttegrend.

§ 15. Anna.

For det som ikkje er bestemt i desse vedtektene gjeld veglova sine bestemmelser så langt dei passer. 

